
ЌОНУНИ ЉУМЊУРИИ ТОЉИКИСТОН

Дар бораи фаъолияти бањодињї (нархгузорї)
(Ахбори Маљлиси Олии Љумњурии Тољикистон, соли 2006, №7, мод. 344; соли 2008, №10, мод.809)
Бо Ќарори Маљлиси намояндагони Маљлиси Олии Љумњурии Тољикистон аз 30-уми июни соли 2006, № 335 (Ахбори Маљлиси Олии Љумњурии Тољикистон, соли 2006, № 6, моддаи 297) ќабул гардидааст.

Бо Ќарори Маљлиси миллии Маљлиси Олии Љумњурии Тољикистон аз 20-уми июли соли 2006, № 225 (Ахбори Маљлиси Олии Љумњурии Тољикистон, соли 2006, № 7, моддаи 359) љонибдорї гардидааст.

Ќонуни мазкур асосњои њуќуќии муносибатњоеро, ки њангоми амалї намудани фаъолияти бањодињї (нархгузорї) бо маќсади муќаррар намудани арзиши бозорї ё арзиши дигари объектњои бањодињї (нархгузорї) ба миён меоянд, ба танзим дароварда, њуќуќ ва ўњдадорињои субъектњои фаъолияти бањодињиро (нархгузориро) новобаста аз шакли моликияташон муайян мекунад.

БОБИ 1. МУЌАРРАРОТИ УМУМЇ

Моддаи 1. Мафњумњои асосї
Дар Ќонуни мазкур мафњумњои асосии зерин истифода мешаванд:

-фаъолияти бањодињї (нархгузорї) – фаъолияти соњибкорие, ки аз љониби субъектњои фаъолияти бањодињї (нархгузорї) барои муайян намудани арзиши бозорї ва ё арзиши дигари объектњои бањодињї (нархгузорї) –(минбаъд –нархгузорї) дар санаи муќарраргардида анљом дода мешавад, агар дар ќонунњо тартиби дигаре пешбинї нашуда бошад;

-нархгузор -шахси воќеї ва њуќуќї, ки барои амалї гардонидани фаъолияти нархгузорї иљозатнома дорад;

-объекти нархгузорї – объектњои њуќуќи гражданї, ки нисбати онњо фаъолияти нархгузорї баргузор шуданаш мумкин аст;

-усули нархгузорї – маљмўи амалиёти характери њуќуќї, иќтисодию молиявї, ташкилию техникї дошта, ки барои муайян намудани арзиши бозорї ё арзиши дигари объектњои нархгузорї истифода мешаванд;

-нархгузории такрорї – муайян намудани арзиши бозорї ва ё арзиши дигари объектњои нархгузорї дар натиљаи пайдоиши бањс байни нархгузору фармоишгар аз як тараф ва шахсони сеюм аз тарафи дигар;

-нархи бозории объекти нархгузорї – нархи тахминие, ки бо он объекти мазкур дар бозори кушод дар шароити мављудияти раќобат харида ва ё фурўхта шуда метавонад ва дар њолате, ки иштирокчиёни муомилот (харидору фурўшанда) барои хулосабарорї њамаи маълумоти дастрасбударо доранд ва ба андозаи нархи муомилот ягон њолати фавќулодда таъсир намерасонад, дар њолатњое,ки:

а) на харидор ва на фурўшанда барои харидан ва ё фурўхтани объекти мазкур ўњдадории њатмї надоранд ва ба онњо аз ягон тараф бо маќсади маљбур кардан барои харидан ва ё фурўхтани объекти мазкур таъсир расонида нашудааст;

б) нархи объект дар шакли пулї ифода шудааст;

в) иштирокчиёни муомилот аз хусусиятњои объекти муомилотшаванда ба хубї огоњанд ва ба манфиати худ рафтор мекунанд;

г) объекти нархгузоришаванда дар бозори кушод, дар шароите, ки њамаи хоњишмандони муомилот иштирок намуда метавонанд, пешнињод гардидааст;

д) нархи объекти муомилашаванда њамарзиши маблаѓи  пардохтшуда ба объекти нархгузорї буда, ба тарафњои муомилот аз ягон љониб дахолат мушоњида нагардидааст;

-арзиши дигар – њамагуна арзиши объекти нархгузорї, ба истиснои арзиши бозории он (арзиши мувозинавї, арзиши боќимонда ва ѓайра);

-фармоишгар – шахси воќеї ва њуќуќї, ки аз хизмати нархгузор истифода мебарад;  

-њисобот оид ба натиљаи нархгузорї – њисоботи хаттии ба фармоишгар супоридашавандаи нархгузор дар бораи натиљаи кори нархгузорї дар шакл ва мазмуне, ки аз тарафи маќомоти ваколатдор  тасдиќ шудааст ва ба талаботи Ќонуни мазкур мувофиќат менамояд; 

-маќомоти ваколатдор – маќомоти давлатї, ки фаъолияти иљозатномадињї, назоратї, њамчунин роњбариро дар соњаи нархгузорї амалї менамояд.

Моддаи 2. Ќонунгузории Љумњурии Тољикистон дар бораи фаъолияти нархгузорї
Ќонунгузории Љумњурии Тољикистон дар бораи фаъолияти нархгузорї дар Љумњурии Тољикистон ба Конститутсияи (Сарќонуни) Љумњурии Тољикистон асос ёфта, аз Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Љумњурии Тољикистон онњоро эътироф намудааст, иборат мебошад.

Моддаи 3. Прнисипњои асосии фаъолияти нархгузорї
Принсипњои асосии фаъолияти нархгузорї инњоянд:

-беѓаразї;

-воќеият;

-боэътимодї;

-босалоњиятї;

-шаффофият.

Моддаи 4. Субъектњои фаъолияти нархгузорї
Субъектњои фаъолияти нархгузорї аз як тараф шахсони воќеї ва њуќуќї мебошанд, ки барои машѓул шудан ба фаъолияти нархгузорї иљозатнома доранд ва аз тарафи дигар шахсони воќеї ва њуќуќие мебошанд, ки њамчун фармоишгар баромад мекунанд.

Моддаи 5. Объектњои нархгузорї
Ба объектњои нархгузорї объектњои зерин тааллуќ доранд:

-объектњои алоњидаи моддї (ашё), аз он љумла объектњои бесоњиб;

-маљмўи ашёњои ташкилдињандаи амволи шахс, аз љумла амволи намуди муайян (манќул ё ѓайриманќул, аз љумла корхонањо);

-њуќуќи моликият ва дигар њуќуќњои молї ба амвол ё ашёњои алоњида аз таркиби амвол;

-њуќуќи талаб намудан, ўњдадорињо (ќарзњо);

-корњо, хизматрасонї, иттилоот;

-объектњои ѓайримоддї (аз љумла моликияти зењнї);

-дигар объектњои њуќуќи гражданї, ки нисбати онњо дар ќонунгузории Љумњурии Тољикистон имконияти иштирок кардан дар муомилоти гражданї пешбинї шудааст.

Моддаи 6. Маќомоти салоњиятдори давлатї дар соњаи нархгузорї, маќомоти мањаллии њокимияти давлатї, маќомоти худидоракунии мањаллї, шахсони воќеї ва њуќуќи оид ба нархгузории объектњои ба онњо тааллуќдоштаи нархгузорї
Маќомоти салоњиятдори давлатї дар соњаи нархгузорї, маќомоти мањаллии њокимияти давлатї, маќомоти худидоракунии мањаллї, шахсони воќеї ва њуќуќї дар асоси талаботи пешбининамудаи Ќонуни мазкур ба нархгузории њамаи объектњои ба онњо тааллуќдоштаи нархгузорї аз љониби нархгузор њуќуќ доранд.

Њуќуќ оид ба нархгузории объекти нархгузорї аз тартиби амалї гардонидани њисоботи омори давлатї ва њисоботи муњосибї, ки ќонунгузории Љумњурии Тољикистон муќаррар намудааст, вобаста намебошад. Њамин њуќуќ њангоми нархгузории такрорї ба объекти нархгузорї низ пањн мегардад. Натиљањои нархгузории объекти нархгузорї метавонанд барои сањењ гардонидани нишондињандањои њисоби муњосиботї ва њисобот истифода шаванд.

Дар њолатњои зарурї шахсони манфиатдор тибќи тартиби муќаррарнамудаи ќонунгузории Љумњурии Тољикистон оид ба натиљањои нархгузории объекти нархгузорї метавонанд шикоят кунанд.

Моддаи 7. Эњтимолияти муайян намудани арзиши бозории объекти нархгузорї
Агар дар санади меъёрии њуќуќие, ки баргузории њатмии нархгузории объекти нархгузориро талаб наменамояд ё дар шартнома оид ба нархгузории объекти нархгузорї (минбаъд шартнома) нархгузории мушаххаси объекти нархгузорї муайян нашуда бошад, бояд арзиши бозории њамин объект муќаррар карда шавад.

Ќоидаи номбурда дар мавридњои дар санадњои меъёрии њуќуќї истифода шудани мафњумњои намуди нархгузориро муайянкунандае, ки дар Ќонуни мазкур нишон ва ё шарњ дода нашудаанд, аз љумла истифодаи мафњумњои «арзиши њаќиќї», «арзиши воќеї», «арзиши мувофиќ» ва ѓайра низ татбиќ карда мешавад.

Моддаи 8. Намудњои нархгузории объектњои нархгузорї
Намудњои нархгузории объектњои нархгузорї чунинанд:

-нархгузории њатмї ва нархгузории ташаббусї.

Нархгузории њатмї њангоми ба муомилот баровардани объектњои нархгузории зерин ба амал бароварда мешавад:

-њангоми муайян намудани арзиши объекти нархгузорї дар њолати хусусигардонї, ба иљора додан, ба идоракунии боваринок додан;

-њангоми фурўш ва ё бо тарзи дигар бегона намудани объекти нархгузорї;

-њангоми гузашт кардани ўњдадории ќарзии ба объекти нархгузорї тааллуќдошта;

-њангоми супоридани объекти нархгузорї њамчун њисса ба сармояи оинномавии шахсони њуќуќї, аз он љумла шахсони њуќуќї бо иштироки сармояи хориљї;

-њангоми муайян кардани арзиши ибтидої барои музоядањо, озмунњо оид ба фурўши объектњои нархгузорї;

-њангоми муайян намудани иљорапулї барои имзои шартномаи иљораи объектњои нархгузорие, ки амволи давлатї мебошанд;

-њангоми муайян намудани зарари объектњои суѓурташудаи њуќуќњои гражданї бар асари фаро расидани њолати суѓуртавї, дар њолати суѓуртаи њатмии объекти нархгузорї;

-њангоми пайдоиши бањс оид ба арзиши объекти нархгузорї, аз љумла њангоми милликунонии амвол;

-њангоми пайдоиши бањс оид ба андозаи арзиши иншооти ба гаравгузошташуда (иншооти ипотека) дар мавриди ќарзгирии шахсони воќеї ва њуќуќї тавассути багаравмонии моликияти ѓайриманќул (ипотека);

-њангоми тартиб додани шартномаи никоњ ва таќсими амволи зану шавњари људошаванда бо талаби яке аз тарафњо, ё њар ду тараф дар мавриди пайдоиши бањс оид ба арзиши ин амвол;

-њангоми харидории амвол барои эњтиёљоти давлатї;

-њангоми мусодираи амвол ба манфиати давлат тибќи ќонунгузории Љумњурии Тољикистон;

-њангоми нархгузории объекти нархгузорї бо маќсади назорати дурусти пардохти андозњо дар мавриди пайдоиши бањс дар бораи њисоб намудани заминаи андозбандї.

Нархгузории ташаббусї дар асоси дархости фармоишгар дар бораи нархгузории њар як объекти ба фармоишгар тааллуќдошта тибќи Ќонуни мазкур ва дигар санадњои меъёрии њуќуќи Љумњурии Тољикистон гузаронида мешавад.

БОБИ 2. АСОС БАРОИ ФАЪОЛИЯТИ НАРХГУЗОРЇ 
ВА ШАРТЊОИ ИЉРОШАВИИ ОН

Моддаи 9. Асос барои нархгузории объекти нархгузорї
Асос барои нархгузории объекти нархгузорї шартномаи оид ба нархгузории байни нархгузор ва фармоишгар мебошад, ки мутобиќи талаботи ќонунгузории Љумњурии Тољикистон баста шудааст.

Мувофиќи шартнома оид ба нархгузорї нархгузор ўњдадор мешавад, ки барои муќаррар намудани арзиши бозорї ё арзиши дигари объектњои нархгузорї хизмат расонад, фармоишгар бошад ўњдадор аст, ки њаќќи ин хизматро пардозад.

Дар шартномаи байни нархгузор ва фармоишгар мумкин аст аз љониби њамин нархгузор нархгузории объекти нархгузории мушаххас, як ќатор объектњои нархгузорї ё хизматрасонии дарозмуддат ба фармоишгар аз рўи мурољиати ў пешбинї шавад.

Дар њолатњои пешбининамудаи ќонунгузории Љумњурии Тољикистон нархгузории объекти нархгузорї, аз љумла нархгузории такрорї мумкин аст дар асоси таъиноти суд ё бо ќарори маќомоти ваколатдор аз љониби нархгузор гузаронида шавад.

Суд дар интихоби нархгузор мустаќил аст. Харољоти вобаста ба нархгузории объекти нархгузорї, њамчунин музди мењнати нархгузор бо тартиби муќаррарнамудаи ќонунгузории Љумњурии Тољикистон пардохта мешавад.

Моддаи 10. Талаботи њатмї ба шартнома
Ба шартномаи нархгузорї меъёрњои Кодекси граждании Љумњурии Тољикистон дар бораи шартномаи муздноки хизматрасонї татбиќ карда мешавад.

Шартномаи байни нархгузор ва фармоишгар дар шакли оддии хаттї баста мешавад.

Шартнома бояд маълумотњои зеринро дар бар гирад:

- номи фармоишгар ва нархгузор, суроѓаи њуќуќии онњо; 

- номи объекти нархгузоришаванда, мањалли љойгиршавии он;

- мўњлат ва санаи нархгузорї;

- масъулияти тарафњо;

- асоси бастани шартнома;

- намуди нархгузорї;

- намуди арзиши (арзишњои) муайяншавандаи объекти нархгузорї;

- пардохти пулии иљрои нархгузории объекти нархгузорї;

- маълумот дар бораи суѓуртаи масъулияти граждании нархгузор;

- шарти махфї нигоњ доштани нархгузорї ва мањдудияти ўњдадорињои нархгузор;

- маълумоти њуљљати тасдиќкунандаи њуќуќи амволии фармоишгар ба объекти нархгузорї ё дигар асосњо, ки ба фармоишгар барои бастани шартнома дар бораи нархгузорї њуќуќ медињанд.

Дар шартнома ба таври њатмї бояд маълумоти оид ба иљозатнома доштани нархгузор барои иљрои фаъолияти нархгузорї бо нишон додани раќами тартибї ва санаи додани иљозатнома, маќомоте, ки онро додааст, њамчунин мўњлати эътибори иљозатнома зикр карда шавад.

Шартнома оид ба нархгузории њам объекти ягонаи нархгузорї ва њам маљмўи объектњои нархгузорї бояд нишондињандаи даќиќи ин объекти нархгузорї (объектњои нархгузорї), њамчунин тавсифи онро (онњоро) дар бар гирад.

Оид ба нархгузории объекти нархгузории ба Љумњурии Тољикистон, маќомоти мањаллии њокимияти давлатї, маќомоти худидоракунии мањаллї тааллуќдошта миёни нархгузор ва шахси аз љониби соњибмулк барои хариду фурўш ваколатдоркардашуда шартнома баста мешавад, агар дар ќонунгузории Љумњурии Тољикистон тартиби дигар пешбинї нашуда бошад.

Моддаи 11. Талаботи умумї оид ба мазмуни њисоботи нархгузории объекти нархгузорї
Сариваќт ба тарзи хаттї тартиб додан ва ба фармоишгар супоридани њисоботи нархгузории объекти нархгузорї (минбаъд њисобот) аз тарафи нархгузор ба таври мувофиќ иљро кардани вазифањояш мебошад, ки онњо тибќи созишнома ба зиммаи ў гузошта шудаанд.

Њисобот набояд ба маънидоди гуногун роњ дињад ё ба иштибоњ андозад. Дар њисобот ба тарзи хаттї санаи нархгузории объекти нархгузорї, стандартњо дар мавриди нархгузорї истифодашуда, маќсад ва вазифањои нархгузории объекти нархгузорї, инчунин дигар маълумотњо оварда мешаванд, ки барои маънидоди пурра ва сањењу равшани натиљањои нархгузории объекти нархгузории дар њисобот инъикосёфта зарур мебошанд.

Дар мавриде ки агар њангоми баргузории нархгузории объекти нархгузорї на арзиши бозорї, балки намуди дигари арзиш муайян шуда бошад, дар њисобот бояд меъёри гузоштани нархи объекти нархгузорї ва сабабњои сарфи назар кардан аз имконияти муайян намудани нархи бозории объекти нархгузорї нишон дода шавад.

Дар њисобот бояд нишон дода шавад:

-санаи тартиб додан ва раќами тартибии њисобот;

-асосњо барои нархгузории объекти нархгузорї аз тарафи нархгузор;

-суроѓаи њуќуќии нархгузор ва маълумот дар бораи доштани иљозатнома барои фаъолияти нархгузории њамин намуди амвол;

-фамилия, ном, номи падари фармоишгар ва маълумоти њатмии (реквизитњои) фармоишгар;

-тавсифи пурраи объекти нархгузорї, нисбати объекти нархгузории ба шахси њуќуќї тааллуќдошта, маълумоти њатмии (реквизитњои) шахси њуќуќї ва арзиши мувозинавии њамин объекти нархгузорї;

-тартиби ягонаи нархгузорї барои муайян кардани намуди дахлдори арзиши объекти нархгузорї, асоснок кардани истифодабарии онњо њангоми нархгузории њамин объекти нархгузорї, номгўи маълумотњои њангоми нархгузории объекти нархгузорї истифодашуда бо нишон додани манбаи ба даст овардани онњо, њамчунин имконпазирии фарзияи нархгузории объекти нархгузорї;

-пай дар пай муайян намудани арзиши объекти нархгузорї ва андозаи нињоии объекти нархгузорї, њамчунин мањдудият ва њадди истифодаи натиљаи њосилшуда;

-санаи муайян шудани арзиши объекти нархгузорї;

-номгўи њуљљатњое, ки нархгузор њангоми муќаррар намудани тавсифи миќдорї ва сифатии объекти нархгузорї истифода бурдааст.

Њисобот инчунин дигар маълумотњоеро низ фаро гирифта метавонад, ки ба аќидаи нархгузор барои инъикоси пурраи тарзи њисоби арзиши объекти нархгузории мушаххас истифода шудаанд, муњим мебошанд.

Њангоми аз љониби чанд нархгузор нархгузорї шудани объектњои нархгузории гуногун, ки ба таркиби объекти нархгузоришаванда дохиланд, њисобот аз тарафи њар нархгузор бо нишон додани объекти нархгузорие, ки аз рўи он нархгузориро ба амал овардааст, имзо карда мешавад.

Барои нархгузории намудњои алоњидаи объекти нархгузорї ќонунгузории Љумњурии Тољикистон намунаи махсуси њисоботро пешбинї карда метавонад.

Њисобот бояд сањифа ба сањифа раќамгузорї, дўхта, бо мўњр тасдиќ шуда, аз тарафи нархгузор-соњибкори инфиродї ё корманди шахси њуќуќї, ки нархгузории объекти нархгузориро амалї намудааст ва роњбари ў имзо карда шавад.

Нусхаи њисоботи нархгузории иљрошуда дар корхонаи нархгузорї ба муддати се сол нигоњ дошта мешавад.

Моддаи 12. Эътиборнокии њисобот њамчун њуљљате, ки маълумоти моњиятан исботкунанда дорад

Андозаи нињоии арзиши бозорї ё арзиши дигари объекти нархгузории дар њисобот зикрёфта, ки дар асос ва аз рўи тартиби пешбининамудаи Ќонуни мазкур тањия шудааст, эътиборнок ва ќобили тавсия њисобида мешавад, агар дар ќонунгузории Љумњурии Тољикистон тартиби дигар пешбинї нашуда бошад. 

БОБИ 3. ЊУЌУЌ ВА ЎЊДАДОРИЊОИ НАРХГУЗОР

Моддаи 13. Њуќуќњои нархгузор
Нархгузор њуќуќ дорад:

-мустаќилона тарзњои нархгузории объекти нархгузориро мувофиќи тартиби ягонаи нархгузорї истифода намояд;  

-њангоми нархгузории њатмии объекти нархгузорї аз фармоишгар таъмини дастрасии њаљми пурраи санадњои барои иљрои ин нархгузорї даркориро талаб намояд;

-барои иљрои нархгузории мазкур шарњу эзоњ ва маълумоти иловагии заруриро аз фармоишгар гирад;

-дар шакли хаттї ё шифоњї аз шахсони сеюм маълумоти заруриро барои нархгузории объекти нархгузорї, ба истиснои маълумоти сирри давлатї ё тиљоратидошта дархост намояд. Дар мавриди рад шудани дархост оид ба гирифтани маълумот, агар ин ба дурустии нархгузории объекти нархгузорї таъсири воќеї расонад, нархгузор онро дар њисобот нишон медињад;

-дар њолатњои зарурї дар асоси шартнома нархгузорон ё мутахассисони дигарро барои ширкат дар нархгузории объекти  нархгузорї љалб намояд;

-дар њолатњое, ки агар фармоишгар шартњои шартномаро риоя накунад, пешнињоди мањсулоти заруриро дар бораи объекти нархгузорї таъмин насозад ё шароити кории мутобиќ ба шартномаро таъмин накунад, аз нархгузории объекти нархгузорї даст кашад;

-пардохти харољоти вобаста ба нархгузории объекти нархгузорї ва њаќќи хизматро барои нархгузории объекти нархгузорї, ки суд таъин намудааст, талаб кунад.

Бо маќсади инкишофи фаъолияти нархгузорї нархгузорон њуќуќ доранд ассотсиатсия, љамъиятњо, ташкилотњои дигари ѓайритиљоратї созмон дињанд. Хусусиятњои хоси вазъи њуќуќии ассотсиатсия, љамъиятњо, ташкилотњо тибќи Кодекси граждании Љумњурии Тољикистон, дигар санадњои меъёрии њуќуќии Љумњурии Тољикистон муайян карда мешаванд.

Моддаи 14. Ўњдадорињои нархгузор
Нархгузор ўњдадор аст: 

-њангоми иљрои фаъолияти нархгузорї талаботи Ќонуни мазкур, санадњои меъёрии њуќуќии Љумњурии Тољикистонро, ки дар асоси он ќабул шудаанд, риоя намояд;

-ба фармоишгар  нисбати имконнопазирии иштироки худ дар нархгузории объекти нархгузорї бар асари пайдоиши њолатњое, ки барои нархгузории холисонаи объекти нархгузорї мамоният мерасонанд, хабар дињад;

-дар рафти ба расмиятдарории  нархгузории  объекти нархгузорї њифзу нигоњдории санадњои  аз фармоишгар ва аз шахсони  сеюм ќабулкардаашро таъмин намояд;

-бо дархости фармоишгар иљозатнома барои пешбурди фаъолияти нархгузорї, маълумот дар бораи доштани  суѓурта ва њуљљат дар бораи тањсилот, ки дар соњаи нархгузорї донишњои касбии андўхтаашро тасдиќ мекунад, пешнињод намояд;

-дар рафти нархгузории объекти нархгузорї, ба истиснои њолатњои пешбининамудаи ќонунгузории Љумњурии Тољикистон  маълумоти махфии  аз фармоишгар  гирифтаашро ошкор накунад;

-ба фармоишгар њисоботро дар бораи нархгузории объекти нархгузорї пешнињод намояд;

-нусхаи њисоботи тартибдодаашро  дар давоми се сол нигоњ дорад;

-дар њолатњои пешбининамудаи ќонунгузории Љумњурии Тољикистон нусхаи  њисобот ё маълумоти онро ба маќомоти њифзи њуќуќ, суд ё ба дигар  маќомоти ваколатдори давлатї ва ё ба маќомоти мањаллии њокимияти давлатї дар асоси талаби ќонунии онњо пешнињод намояд.

Моддаи 15. Мустаќилияти нархгузор 

Нархгузории объекти нархгузорї аз љониби нархгузор ба љо оварда шуда наметавонад, агар ў муассис, соњибмулк, сањмиядор ё шахси вазифадори шахси њуќуќї ё ин ки фармоишгар ё шахси воќеии дар объекти нархгузорї манфиати молидошта ё бо шахсони номбурда хешони наздик бошанд.

Ба нархгузории объекти нархгузорї иљозат дода намешавад, агар нархгузор:

-нисбати объекти нархгузорї њуќуќњои амволї ё ўњдадоркунандаи берун  аз созишнома дошта бошад;

-муассис, соњибмулк, сањмгузор, ќарздињанда, суѓуртакунандаи шахси њуќуќї бошад ё ин ки шахси њуќуќї, муассис, сањмгузор, ќарздињанда, суѓуртакунандаи ширкати нархгузорї бошад.

Дахолати фармоишгар ё шахсони дигари манфиатдор ба фаъолияти нархгузор манъ аст, агар ин ба дурустии натиљаи нархгузории объекти нархгузорї таъсири манфї мерасонида бошад, аз љумла њангоми нархгузории объекти нархгузорї ба мањдудкунии доираи масъалањои равшаниандозанда ё муайянкунандаи нарх оварда расонад.

Андозаи музди  мењнати нархгузор барои нархгузории объекти нархгузорї  аз андозаи нињоии арзиши объекти нархгузорї вобаста шуда наметавонад, агар  дар шартномаи нархгузорї тартиби дигаре пешбинї нашуда бошад.

Моддаи 16. Суѓуртаи масъулияти граждании нархгузор
Суѓуртаи масъулияти граждании нархгузор шарти таъминкунандаи њимояи њуќуќњои истифодабарандагони хизмати нархгузорї мебошад ва мутобиќи  ќонунгузории  Љумњурии Тољикистон ба амал бароварда мешавад.

Мављудияти суѓуртанома барои имзои шартнома дар бораи нархгузории объекти нархгузорї шарти њатмї  мебошад.

Суѓуртаи масъулияти граждании нархгузор дар шакли бастани шартномаи суѓурта доир ба намуди мушаххаси фаъолияти нархгузорї (вобаста аз объекти нархгузорї) ё аз рўи  шартномаи мушаххас дар бораи нархгузории объекти нархгузорї амалї шуда метавонад.

Моддаи 17. Масъулияти нархгузор 

Нархгузор  масъул аст барои:

-вайрон кардани талаботи санадњои меъёрии њуќуќї ва усули нархгузорї;

-фош кардани маълумоти дорои сирри давлатї ё тиљоратидошта;

-нодурустии нархгузорї;

-беосеб  ва пурра нигоњ  доштани њуљљатњо ва дигар маълумотњое, ки ба ў барои нархгузорї дода шудаанд.

БОБИ 4. ЊУЌУЌ ВА ЎЊДАДОРИЊОИ  ФАРМОИШГАР

Моддаи 18. Њуќуќњои фармоишгар
Фармоишгар  њуќуќ дорад:

-аз нархгузор дар бораи талаботи ќонунгузорї оид ба нархгузорї маълумоти мукаммал гирад;

-бо санадњои меъёрии њуќуќї,  ки њисобот дар бораи нархгузорї ва хулосаи нархгузор ба онњо асос  меёбанд, шинос шавад;

-аз нархгузор оид ба усулњои амалї намудани нархгузорї маълумоти заруриро гирад;

-дар њолати  вайрон кардани шартњои шартнома аз хизмати нархгузор даст кашад.

Моддаи 19. Ўњдадорињои фармоишгар
Фармоишгар ўњдадор аст:

-барои сариваќт ва босифат анљом додани нархгузорї  тибќи шартнома ба нархгузор  шароити мувофиќ фароњам орад;

-барои нархгузорї ба нархгузор њуљљатњои зарурї пешнињод намояд, шарњу эзоњ дињад;

-ба фаъолияти нархгузор дахолат накунад, агар он ба дурустии нархгузорї таъсири манфї расонад;

-бо талаби  нархгузор аз номи худ ба унвони шахсони сеюм барои гирифтани маълумоти зарурї  оид ба нархгузорї дархостњои хаттї  ирсол намояд.

БОБИ 5. ТАНЗИМИ ФАЪОЛИЯТИ НАРХГУЗОРЇ

Моддаи 20. Назорати амалї намудани фаъолияти нархгузорї дар Љумњурии Тољикистон
Назорати амалї намудани фаъолияти нархгузориро дар Љумњурии Тољикистон маќомоти  ваколатдори  Њукумати Љумњурии Тољикистон (минбаъд – маќомоти ваколатдор) дар доираи салоњияташ, ки мутобиќи ќонунгузории Љумњурии Тољикистон муќаррар шудааст, ба роњ мемонад.

Моддаи 21. Тартиби ягонаи нархгузорї
Тартиби ягонаи нархгузорї аз тарафи Њукумати Љумњурии Тољикистон муайян карда мешавад.

Моддаи 22. Иљозатномадињї ба фаъолияти нархгузорї
Иљозатномадињї ба фаъолияти нархгузорї мутобиќи тартиби муќаррарнамудаи Ќонуни Љумњурии Тољикистон «Дар бораи иљозатномадињї ба баъзе намудњои фаъолият» амалї карда мешавад.

БОБИ 6. МУЌАРРАРОТИ ХОТИМАВЇ

Моддаи 23. Баррасии  бањсњо
Бањсњои байни нархгузор ва фармоишгар дар рафти иљрои шартнома оид ба нархгузорї ва (ё) дар бораи боваринокии андозаи арзиши бозорї ё арзиши дигари объекти нархгузории дар њисобот муќарраршуда, аз љумла бинобар  мављудияти њисоботи дигари дар бораи нархгузории њамин объект ба миёномада, бо тартиби судї баррасї карда мешавад.

Моддаи 24. Љавобгарї барои  вайрон кардани Ќонуни мазкур
Шахсони воќеї ва њуќуќї барои  вайрон кардани Ќонуни мазкур мутобиќи ќонунгузории Љумњурии Тољикистон ба љавобгарї кашида мешаванд.

Моддаи 25. Тартиби мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 

